
OʻZBEKISTON INDIVIDUAL SPORTCHILARINI 
TAYYORLASH TIZIMI BOSHQARUVIGA 
RAQAMLI TAʼLIM TEXNOLOGIYALARI JORIY 
ETISHNING SAMARALI USULLARI
Junaydullayev Mels Asliddin oʻgʻli
Buxoro davlat universteti

Annotatsiya: Maqolada jahon amaliyotida individual sportchilarni tayyorlash tizimini boshqarish 
amaliyotiga joriy etilayotgan raqamli ta’lim texnologiyalaridan foydalanish usullari va yo‘nalishlari tadqiq etilib, 
ulardan O‘zbekiston sharoitida foydalanish imkoniyatlari aniqlangan.

Kalit so‘zlar: menejment, sport menejmenti, individual sportchilarni tayyorlash tizimi boshqaruvi, boshqaruv 
samaradorligi, tizimli boshqaruv, raqamli boshqaruv, boshqaruv transformatsiyasi.

Аннотация: В статье исследуются методы и направления использования цифровых образовательных 
технологий, внедряемых в практику управления системой подготовки индивидуальных спортсменов в 
мировой практике, и выявляются возможности их применения в условиях Узбекистана.

Ключевые слова: менеджмент, спортивный менеджмент, управление системой подготовки 
индивидуальных спортсменов, эффективность управления, системное управление, цифровое 
управление, трансформация управления.

Abstract: The article studies the methods and directions of using digital educational technologies being 
introduced into the practice of managing the system for training individual athletes in the world experience, and 
identifies the possibilities of using them in the context of Uzbekistan.

Keywords: management, sports management, management of the system for training individual athletes, 
management efficiency, systematic management, digital management, management transformation.

K I R I S H
Zamonaviy sport munosabatlari, jumladan, sport tizimida individual sportchilarning global darajadagi 

yuqori nufuzli tadbirlari va musobaqalarida samarali ishtirokini ta’minlashda sportchilarning faqatgina jismoniy 
tayyorgarligi emas, balki individual sportchining funksional, psixologik va aqliy-intellektual imkoniyatlaridan bir 
vaqtning o‘zida o‘zaro mutanosiblikda foydalanish va ularni o‘zaro muvofiqlashtirilgan tartibda rivojlantirishga 
bo‘lgan zaruriyat ortib bormoqda. Mazkur vaziyatning tobora global darajada individual sportchilarni tayyorlash 
tizimini boshqarish amaliyotini takomillashtirishdagi ahamiyati ortib borishi sharoitida mazkur yo‘nalishdagi 
ilmiy tadqiqotlarni amalga oshirish zaruriyati tobora kuchayib, O‘zbekiston sharoitida ham bu turdagi ilmiy 
tadqiqotlarni amalga oshirishni taqozo etmoqda.

Umumiy holatda aytish mumkinki, individual sportchilarni tayyorlash tizimini boshqarish jarayonining 
o‘ziga xosligi mazkur amaliyotning ma’lum bir standartlar tizimiga muvofiqlashtirilgan holatda emas, balki 
har bir individual sportchining shaxsiy qobiliyatlari, genetik salohiyati, fiziologik va ruhiy jihatdan tayyorgarlik 
darajasi va tashqi muhit omillarining salbiy ta’sir doiralarini kamaytirishga qaratilganligi bilan xarakterlanadi. Bu 
esa turli iqtisodiy tizimlar, jumladan, bugungi O‘zbekiston sharoitida individual sportchilarni tayyorlash tizimini 
boshqarishda yuqori darajadagi moslashuvchanlikka ega bo‘lgan boshqaruv amaliyotini shakllantirish imkonini 
beruvchi dinamik yondashuvlardan foydalanish imkoniyatlarini tadqiq etish zaruriyatini oshiradi. Shu sababli biz 
bugungi kunda individual sportchilarni tayyorlash tizimini boshqarish amaliyotida keng foydalanilayotgan ilmiy 
yondashuvlarni tizimli tahlil qilish asosida O‘zbekiston amaliyotini tubdan takomillashtirish va rivojlantirishga 
qaratilgan ilmiy taklif va amaliy tavsiyalarni ishlab chiqishni lozim topdik.

M A V Z U G A  O I D  A D A B I Y O T L A R  S H A R H I
Iqtisodiy adabiyotda sportchilarni tayyorlash tizimini boshqarish amaliyotining o‘ziga xos xususiyatlari, 

tamoyillari, shakllari, uning tashkiliy-iqtisodiy mexanizmlari, unga bag‘ishlangan ilmiy konsepsiyalar J. March, 

P. Blau, Ch. Barnard, A. Etzioni, R.N. Lussiyer, E. Ekstin kabi uzoq xorijlik olimlarning ilmiy tadqiqot ishlarida 
o‘z aksini topadi.

Yaqin xorijlik R.K. Xayrullin, A.N. Popov, V. Pudich, G.R. Latfullin, S.A. Shulmin, S.S. Filippov kabi 
olimlarning ilmiy asarlarida sportchilarni tayyorlash tizimini boshqarishda davlat ishtirokini optimallashtirish, 
ilg‘or xorij tajribasidan mamlakat amaliyotida ijodiy foydalanish imkoniyatlari, hududiy yondashuv asosida sport 
yo‘nalishlari bo‘yicha ixtisoslashuvni amalga oshirishning ustuvor yo‘nalishlari tadqiq etilgan.

Mahalliy iqtisodchi olimlardan K.Sh. Ziyadullayev, B. Maxmudov, M.R. Boltaboyev, Sh.F. Sultonov, A.A. 
Tillaxodjayev kabilar tomonidan O‘zbekistonda sportchilarni tayyorlash tizimini boshqarish amaliyotining 
shakllanishi va uni rivojlanishining milliy xususiyatlari, sohani takomillashtirishning ustuvor yo‘nalishlari, umumiy 
holatdagi sportchilarni tayyorlash tizimini boshqarishni amal qilishining iqtisodiy mexanizmi kabi masalalar 
o‘rganilgan.

O‘zbekistonda bozor iqtisodiy munosabatlarini liberallashtirish sharoitida individual sportchilarni tayyorlash 
tizimini boshqarishda raqamli ta’lim texnologiyalaridan foydalanishning samarali usullari, bu turdagi boshqaruvni 
amalga oshirishning iqtisodiy mexanizmini takomillashtirish, raqamli ta’lim texnologiyalari orqali individual 
sportchilarni tayyorlash tizimini boshqarishning zamonaviy yondashuvlarini amaliyotga joriy qilish borasidagi 
ilmiy tadqiqotlar mahalliy iqtisodchi olimlar tomonidan kompleks va tizimli tartibda tadqiq etilmagan hisoblanadi. 
Bu esa mazkur tadqiqot mavzusining tanlanishiga asos sifatida xizmat qiladi.

T A D Q I Q O T  M E T O D O L O G I YA S I
Tadqiqot jarayonida induksiya va deduksiya, tizimli-nazariy tahlil, mantiqiylik va tarixiylik, analiz va sintez, 

qiyosiy va selektiv tanlab tadqiq qilish, guruhlash, monografik tahlil usullari qo‘llanilgan.

T A H L I L  V A  N A T I J A L A R
Raqamli ta’lim texnologiyalarining turlari ularning individual sportchilarni tayyorlash tizimini boshqarish 

amaliyotiga joriy etish imkoniyati va erishilishi mumkin bo‘lgan iqtisodiy samaradorlik holatini avvaldan belgilash 
imkoniyatini beradi. Jumladan, iqtisodiy fandagi individual sportchilarni tayyorlash tizimini boshqarishda raqamli 
texnologiyalardan foydalanish usullarini tadqiq etish bo‘yicha uzoq xorijlik J. Santomiyer[1], T. Senkal[2], H. 
Jiang[3], G.G. Salman[4], S. Akkaya[5], V. Chai[6], Ch. Li[7] kabi iqtisodchi olimlarning ilmiy izlanishlari natijalarini 
tizimli tartibda tahlil qilish asosida raqamli ta’lim texnologiyalaridan foydalanish usullarini ma’lumotlarni 
yig‘ish va monitoring qilish, ma’lumotlarga asoslangan tahlil, onlayn ta’lim va trening platformalari, virtual va 
qo‘shimcha kengaytirilgan reallik, biomexanik tahlil, sun’iy intellektga asoslangan individuallashtirish hamda 
raqamli texnologiyalarga asoslangan boshqaruv usullari bir-biridan o‘zaro farqlanishi aniqlashga erishdik.

O‘tkazilgan tadqiqotlarimiz hisobiga individual sportchilarni tayyorlash tizimini boshqarishda raqamli ta’lim 
texnologiyalaridan foydalanish usullarini quyidagi tartibda izohlash imkonini berdi:

Ma’lumotlarni yig‘ish va monitoring usuli bugungi kunda asosan sportchining fiziologik jihatdan holatini 
sportchi kiyimi va uning tanasiga o‘rnatiladigan turli sensor vositalari (Wearable) asosida uning yurak urishi 
chastotasi, jismoniy harakat faolligi hamda kislorod iste’molini muntazam ravishda nazorat qilib borish imkonini 
beruvchi raqamli ta’lim texnologiyasi hisoblanadi. Shu o‘rinda ta’kidlash joizki, individual sportchilarni tayyorlash 
tizimini boshqarishda mazkur raqamli ta’lim texnologiyasidan foydalanilishi hisobiga tizim boshqaruvida nazorat, 
aniqlik va samaradorlik yo‘nalishlarida an’anaviy boshqaruvga nisbatan yuqori natijaga erishish imkoniyatiga 
erishilib, ushbu yo‘nalishdagi ma’lumotlar 1-jadvalda keltirib o‘tilgan (1-jadval).

1-jadval
Sportchilar tayyorlashda sensor (Wearable) monitoring afzalliklari1

№ Koʻrsatkichlar Anʼanaviy taʼlim usullari Raqamli texnologiyalarga 
asoslangan taʼlim usuli

1 Nazorat Maʼlum muddat oraligʻida nazorat 
qilinadi Nazorat muntazmligini taʼminlanadi

2 Aniqlik Maʼlumotlarni yigʻish va monitoring 
qilish aniqligi oʻrta darajada

Maʼlumotlarni yigʻish va monitoring 
qilish aniqligi yuqori darajada

3 Samaradorlik Mazkur yoʻnalishdagi smaradorlik 
maksimal qiymati 65 foizga

Mazkur yoʻnalishdagi smaradorlik 90 
foizgacha ortadi

Individual sportchilarni tayyorlash tizimini boshqarishda raqamli ta’lim texnologiyalaridan foydalanishning 
ma’lumotlarga asoslangan tahlil usuli amal qilishida Big Data ma’lumotlar bazasi va ushbu ma’lumotlar bazasiga 
turli avtomatlashtirilgan analitik-tahliliy raqamli dasturlarga asoslangan platformalarni integratsiyalashuvini 

1	  Muallif tomonidan tuzilgan

ta’minlash orqali sportchining ko‘rsatkichlari chuqur tahlil qilinib, unga nisbatan belgilangan jismoniy va taktik 
tayyorgarlik mashg‘ulotlari bo‘yicha yuklamalarni optimallashtirishda individual rejalarni ishlab chiqish hisobiga 
samaradorlikka erishilishini ta’minlaydi;

Onlayn ta’lim va trening platformalari individual sportchilarni tayyorlash tizimini boshqarishda LMS (Learning 
Management System) raqamli texnologiyalarini qo‘llash orqali sportchi uchun bajarilishi kerak bo‘lgan jismoniy 
mashg‘ulotlar rejasini taqdim etishi, video yozuvlarini shakllantirish orqali sportchi harakatlarini tahlil qilish va 
masofadan turib sportchining har qanday tayyorgarlik mashg‘ulotlarini bajarilishini boshqarilishini ta’minlashi 
kerak bo‘ladi. Shuni alohida ta’kidlash joizki, individual sportchilarni tayyorlash tizimini boshqarishning mazkur 
usuli “Covid-19” pandemiyasi davrida keng ommalashgan bo‘lsa, postpandemiya sharoitida barqaror rivojlanish 
trendiga ega bo‘lib kelmoqda;

Individual sportchilarni tayyorlash tizimini boshqarishda VR/AR raqamli ta’lim texnologiyalaridan 
foydalanish amaliyotining tobora rivojlanishi natijasida virtual va qo‘shimcha kengaytirilgan reallik usuli 
shakllanib, mazkur usulda sportchini musobaqalarga tayyorlashda musobaqa o‘tkazish vaqtidagi muhit 
sharoitini simulyatsiya qilib, texnik harakatlarni avvaldan modellashtirish imkoniyatiga erishiladi. Shuni ham 
aytish kerakki, mazkur usuldan individual sportchilarni tayyorlash tizimini boshqarishda sportchining reaksiya 
tezligini oshirish bilan birgalikda, uning turli psixologik bosimlarga nisbatan immunitetini shakllantirish 
imkoniyatlari kengayadi;

Biomexanik tahlil usulini individual sportchilarni tayyorlash tizimini boshqarish amaliyotida qo‘llanilishida 
Motion Capture, ya’ni sportchining harakatlarini suratga olish raqamli texnologiyasidan foydalanish asosida 
sportchi yo‘l qo‘ygan texnik jihatdan xato va kamchiliklarni aniqlash orqali ular ustida ishlab, uning harakati 
samaradorligini oshirishga erishiladi;

Individual sportchilarni tayyorlash tizimini boshqarishda sun’iy intellektga (AI) asoslangan individuallashtirish 
usulidan foydalanish amaliyotida AI algoritmlari asosida sportchining individual shakldagi jismoniy, ruhiy, 
fiziologik, biomexanik va taktik salohiyatiga mos keladigan sport tayyorgarligi mashg‘ulotlari rejasini avtomatik 
tartibda ishlab chiqish va uni belgilangan muddatlar davomida takomillashtirib borilishini sportchining qayta 
tiklanish va rivojlanish jarayoni bilan bog‘liq bo‘lgan ko‘rsatkichlari asosida amalga oshirishi hamda ishlab 
chiqilgan sportchining individuallashtirilgan dasturiga muvofiq erishilishi mumkin bo‘lgan natijalarni avvaldan 
prognozlashtirish imkoniyatlarini kengaytirishi hisobiga an’anaviy usullarga nisbatan sezilarli darajada 
samaraliroq hisoblanadi (2-jadval).

2-jadval
Sportchilar tayyorlashda AI-individuallashtirish afzalliklari2

№ Koʻrsatkichlar Anʼanaviy taʼlim usullari Raqamli texnologiyalarga asoslangan 
taʼlim usuli

1 Rejalashtirish 
imkoniyati

Sportchining yoshi, jinsi va ogʻirligi 
toifasidan kelib chiqib umumiy 

rejalashtiriladi

Sportchining individual jihatlaridan kelib 
chiqib shaxsiy mashgʻulotlar rejasi ishlab 

chiqiladi

2 Aniqlik darajasi
Belgilangan umumiy maqsad va 

vazifalardan kelib chiqib aniqlik 70 foizga 
teng boʻladi

Individual imkoniyatlarga asoslanilganligi 
sababli aniqlik 95 foizga teng boʻladi

3 Samaradorlik darajasi Oʻrta darajadagi samaradorlikka erishiladi Samaradorlikka erishish imkoniyati sezilarli 
darajada yuqori hisoblanadi

Shu o‘rinda ta’kidlash joizki, global sport sohasida faoliyat yurituvchi xalqaro tashkilotlar tadqiqotlari bugungi 
kunda individual sportchilarni tayyorlash tizimini boshqarishning zamonaviy tendensiyalari sun’iy intellekt (AI) 
tahliliga asoslangan raqamli texnologiyalardan foydalanish hisobiga sportchilarni tayyorlash yuklamalarini 
boshqarish, sportchilarni tayyorlash bo‘yicha yangi malakalarni o‘zlashtirish, yaxlit holatdagi sportchilarni 
tayyorlash tizimini boshqarish yo‘nalishlari bilan birgalikda, sun’iy intellekt (AI) tahliliga asoslangan ta’lim 
texnologiyalari orqali tayyorlanayotgan sportchilar soni bo‘yicha rivojlanish ko‘rsatkichlari sezilarli darajada ortib 
borayotganligi aniqlangan (1-rasm).

2	  Muallif tomonidan tuzilgan

"AI"нинг спортчиларни тайёрлаш тизимини 
бошқаришдаги роли

"AI"га асосланган таълим технологиялари 
асосида спортчиларни тайёрлаш бўйича янги 

малакаларни ўзлаштириш

"AI" жорийланган таълим технологияларига 
асосан тайёрланаётган спортчилар

Спортчиларни тайёрлаш юкламаларини 
бошқариш самарадорлиги ортиши

28

39

75

92

1-rasm. Sportchilarni tayyorlashda AI texnologiyalari: global tendensiyalar qiyosi (%, 2024–2025) 
[8]

Raqamli texnologiyalarga asoslangan boshqaruv mexanizmini individual sportchilarni tayyorlash tizimini 
boshqarish amaliyotida qo‘llanilishi hisobiga ushbu jarayon tarkibiy jihatdan ma’lumotlarni yig‘ish, yig‘ilgan 
ma’lumotlarni tahlil qilish, tahlil natijalari asosida boshqaruv qarorlarini qabul qilish, qabul qilingan qarorlarni 
amalga oshirilishi yuzasidan nazorat va monitoring vositalarini qo‘llash kabi bosqichlardan tashkil topib, ushbu 
jarayonni quyidagi (1) iqtisodiy model asosida izohlash imkonini beradi:

SBRT=MData→TData Analysis→QDecission→N&MFeedback                             (1)

Bu yerda:
 – individual sportchilarni tayyorlash tizimini boshqarishning raqamli texnologiyalarga asoslangan usulining 

amaliyotda qoʻllanilishi holati;
 – individual sportchilarni tayyorlash tizimini boshqarishda raqamli taʼlim texnologiyalaridan foydalanish 

holati boʻyicha maʼlumotlar;
 – individual sportchilarni tayyorlash tizimini boshqarishda raqamli taʼlim texnologiyalaridan foydalanish 

holati boʻyicha maʼlumotlar tahlili natijalari;
 – individual sportchilarni tayyorlash tizimini boshqarishda raqamli taʼlim texnologiyalaridan foydalanish 

holati boʻyicha maʼlumotlar tahlili natijalari asosida qabul qilingan boshqaruvi qarorlar va ularning maqsadli 
parametrlari boʻyicha (erishilishi rejalashtirilgan) koʻrsatkichlari tizimi;

 – qabul qilingan qarorlar boʻyicha ishlab chiqilgan maqsadli parametrlarga erishilishi holati boʻyicha 
natijalarni nazorat va monitoring qilish natijalari.

X U L O S A  V A  T A K L I F L A R

Umumiy holatda individual sportchilarni tayyorlash tizimini boshqarishda foydalanilayotgan raqamlashtirilgan 
ta’lim texnologiyalaridan O‘zbekiston sharoitida mahalliy sport maktablarini modernizatsiyalash, elektron 
ma’lumotlar bazalarini shakllantirish va ularni o‘zaro integratsiyalash hamda onlayn ta’lim platformalarini 
rivojlantirish borasida amalga oshirilayotgan davlat dasturlari hisobiga foydalanish holatlari asta-sekinlik bilan 
rivojlanib bormoqda.

O‘zbekiston sharoitida raqamli ta’lim texnologiyalaridan foydalangan holda individual sportchilarni tayyorlash 
tizimini boshqarishning joriy holati bilan jahondagi yetakchi, jumladan, AQSh, G‘arbiy Yevropa, Osiyoning 
yetakchi mamlakatlari amaliyotlari o‘rtasidagi farqli holatlar (3-jadvalga qarang) bu turdagi texnologiyalardan 
mamlakatda qisman yoki noto‘liq ravishda foydalanilayotganligini ko‘rsatdi.

3-jadval
Individual sportchilarni tayyorlashda raqamli texnologiyalar: Oʻzbekiston va xorijiy tajriba qiyosi3

№ Raqamli taʼlim 
texnologiyalari

Yetakchi xorijiy 
mamlakatlarda 

qoʻllanilishi

Oʻzbekistondagi holat

Qoʻllanish darajasi Izohlanishi

1 Sensor texnologiyalar 
(Wearable Devices) Keng foydalaniladi Past darajada Faqat professional sport 

sohasida qoʻllaniladi

2 Video va rasm (Capture 
Motion) tahlili Juda yuqori ustuvorlik Oʻrta darajada

Ayrim sport federatsiyalari va 
sportchilar mustaqil ravishda 

foydalanadi

3 LMS taʼlim platformalari Juda yuqori ustuvorlik Past darajada Tizimli rivojlanish bosqichida

4 Sunʼiy intellekt (AI) 
texnologiyalari Juda yuqori ustuvorlik

Joriy etish borasida 
ishlr amalga 
oshirilmoqda

Sinov loyihalari ishlab 
chiqilmoqda

5 VR / AR simulyator 
texnologiyalari

Oʻrta-yuqori darajada 
foydalaniladi Mavjud emas

6 Big Data tahliliy 
texnologiyalari Keng foydalaniladi Mavjud emas

7 Blokcheyn texnologiyalari Oʻrta-yuqori darajada 
foydalaniladi Mavjud emas

Ushbu holat O‘zbekiston individual sportchilarini tayyorlash tizimini boshqarishda raqamli ta’lim 
texnologiyalaridan keng ko‘lamda foydalanilmayotganligini, texnologik ta’minotning qimmatligi, kadrlar 
yetishmasligi, raqamli infratuzilma va madaniyatning yetarli darajada rivojlanmaganligi kabi tizimli muammolarni 
hal etishga ustuvorlik qaratish zaruriyatini oshiradi. Shuni ta’kidlash joizki, mamlakatda individual sportchilarni 
tayyorlash tizimini boshqarishda raqamli ta’lim texnologiyalaridan foydalanish amaliyoti bilan bog‘liq bo‘lgan 
yuqoridagi muammolarning hal etilmasligi ulardan foydalanish usullarining rivojlanishiga quyidagi yo‘nalishlarda 
o‘z salbiy ta’sirini ko‘rsatmoqda:

individual sportchilarni tayyorlash tizimini boshqarishda raqamli ta’lim texnologiyalaridan foydalanishdagi 
texnologik ta’minot tizimi amal qilishidagi uzilishlar, jumladan, ma’naviy eskirgan yoki eskirish bosqichida 
bo‘lgan texnologiyalarning import sifatida olib kirilishi, ularni o‘zlashtirish bilan bog‘liq bo‘lgan jarayonlarning 
sust kechayotganligi bilan birgalikda, investitsion talab hajmining ortib borayotganligi importga bog‘liqlikni 
tobora kuchaytirib, individual sportchilarni tayyorlash tizimini boshqarishda raqamli ta’lim texnologiyalaridan 
foydalanish amaliyoti rivojlanish sur’atlarini sekinlashtirmoqda;

individual sportchilarni tayyorlash tizimini boshqarishda raqamli ta’lim texnologiyalaridan foydalanish bo‘yicha 
yuqori kasbiy salohiyatga ega bo‘lgan kadrlarning yetishmasligi, shuningdek, raqamli ta’lim texnologiyalaridan 
foydalanish asosida individual sportchilarni tayyorlash imkoniyati yuqori bo‘lgan mutaxassislarni tayyorlash 
bo‘yicha mamlakat oliy ta’lim muassasalarida maxsus ta’lim dasturlarining ishlab chiqilmaganligi mazkur 
jarayonlar samaradorligiga o‘zining salbiy ta’sirini ko‘rsatmoqda;

raqamli infratuzilma ta’minoti bo‘yicha respublika viloyatlarining rivojlanish ko‘rsatkichlari o‘rtasidagi 
nomutanosibliklar mamlakat hududlarida individual sportchilarni tayyorlash tizimini boshqarish amaliyotiga 
raqamli ta’lim texnologiyalarini joriy etish imkoniyatlarini cheklamoqda;

nafaqat sportchilar, balki soha mutaxassislari, sport murabbiylari o‘rtasida raqamli madaniyatning talab 
darajasida rivojlanmaganligi sababli individual sportchilarni tayyorlash tizimini boshqarishda raqamli ta’lim 
texnologiyalaridan foydalanilishini tashkil etishdagi turli tushunmovchilik va qarama-qarshiliklarning vujudga 
kelishi hisobiga sohadagi raqamli transformatsiyalashuv jarayonlarining ijtimoiy omillari samaradorligiga salbiy 
ta’sir ko‘rsatmoqda.

